
ᒥᓂᑯᓱᐏᓇᐣ 
ᐏᑕᒪᑫᐏᓇᐣ

ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᓇᐣ  ᐃᑵᓂᐘᐣ  
ᑎᐸᒋᒧᐏᐊᐸᒋᑕᐏᓇᐣ?
ᒪᓀᐣᒋᑫᐏ  ᐅᓇᑯᓂᑫᐘᓯᓇᐦᐃᑲᓀᐦᓯᐠ  ᐃᒪ  ᐊᑌᐘᐣ  ᐅᓇᒋᑫᐏᓇᐣ  
ᑫᐏᒋᐍᒋᓭᓂᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  
ᒋᑎᐸᒋᒧᐘᐨ  ᐅᓇᑯᓂᑫᐏᑲᒥᑯᐠ᙮   ᑎᐸᒋᒧᐏᐊᐸᒋᑕᐏᓇᐣ  
ᐅᑵᓂᐘᐣ  ᑐᑲᐣ:

•		ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᒋᑎᐸᒋᒧᐘᐨ  
ᐊᑿᒋᐠ  ᒋᐏᒋᒪᓯᓇᑌᓯᒋᑲᑌᓂᐠ  ᐅᓇᑯᓂᑫᐏᑲᒥᑯᐠ  ᓇᐣᑕ  
ᐅᑕᓇᐠ  ᑲᐃᔑᒪᓯᓇᑌᓯᒋᑲᑌᓂᑭᐣ  ᒋᓂᐸᐏᐘᐨ  ᐁᑲ  
ᒋᐘᐸᒪᐘᒋᐣ  ᑲᒪᒥᔑᒪᑲᓄᓂᐨ᙮

•	ᐊᐏᔭᐣ  ᒋᐏᒋᑲᐸᐏᑕᑯᐘᐨ  ᒣᑿᐨ  ᑲᒪᓂᑐᑕᐘᑲᓄᐨ  ᐁᑿ  
ᑲᑭᐘᐸᑫᐘᐨ  ᑎᐸᒋᒧᐘᐨ  ᑫᐏᒋᐊᐘᒪᒋᐦᐅᐘᐨ᙮

ᑯᑕᑭᔭᐣ  ᑫᑯᓇᐣ  ᑫᔭᐸᒋᑐᐘᐨ  ᑲᑭᐘᐸᑫᐘᐨ,  ᐁᑿ  
ᑫᐏᒋᐍᒋᓭᓂᐠ  ᒋᑎᐸᒋᒧᐘᐨ  ᐃᑵᓂᐘᐣ  ᑲᔦ:

•		ᐅᓇᐦᓴᑲᓄᐨ  ᐅᓇᑯᓂᑫᐏᓂᐠ  ᐅᑕᔭᒥᑕᒪᑫ  ᒋᑲᑵᒋᒪᒋᐣ  
ᑲᑭᐘᐸᑫᓂᐨ  ᑫᑯᓇᐣ  ᑭᐡᐱᐣ  ᑲᒪᒥᔑᒪᑲᓄᐨ  
ᐯᔑᑯᑲᐸᐏᑕᓯᑵᐣ᙮ 

•	ᐊᐏᔭᐠ  ᒋᓴᑲᐦᐊᒧᐘᐨ  ᐅᓇᑯᓂᑫᐏᑲᒥᑯᐠ  ᒥᓯᐍ  ᓇᐣᑕ  
ᐸᑭ  ᒣᑿᐨ  ᐁᐏᓇᑯᓂᑫᓇᓂᐘᐠ  ᓇᐣᑕ  ᑲᑭᐘᐸᑫᐨ  
ᒋᒧᒋᒪᓯᓇᑌᓯᓂᓂᐠ  ᐅᑎᐸᒋᒧᐏᐣ  ᐁᑲ  ᒋᑕᔑ  ᐘᐸᒪᑲᓄᐨ᙮ 

ᑲᒪᓂᑐᑕᐘᑲᓄᐨ  ᐅᒥᓂᑯᓱᐏᐣ!
ᑲᓀᑎᔭᐣ  ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᒪᓯᓇᐦᐃᑲᓀᐦᓯᐠ  
ᑭᒪᑕᓄᐦᑭᓭᐸᐣ  ᒣᑿᐨ  ᐘᐱᑿᓂᐏᐱᓱᒼ  23, 2015᙮  ᐅᐍ  
ᐅᓇᑯᓂᑫᐏᐣ  ᒥᓂᑯᓯ  ᑲᒪᓂᑐᑕᐘᑲᓄᐨ   ᒥᓂᑯᓯ  ᒋᑲᓇᐍᐣᑕᑯᓯᐨ  
ᐁᑿ  ᒋᓇᓇᑲᑕᐍᐣᒋᑲᑌᓂᐠ  ᑫᒋᓇᐨ  ᐁᑲ  ᒋᐏᒋᓇᓇᑎᑯᒪᑲᓄᐘᐨ  
ᒥᓇ  ᒋᐏᒋᓇᑯᓇᑲᓄᐘᐨ  ᐃᒪ  ᐅᒋ᙮  ᑲᒪᓂᑐᑕᐘᑲᓄᐨ  
ᒪᓀᐣᒋᑫᐏᓂᐠ  ᒥᓂᑯᓯ  ᑲᔦ  ᒋᓇᑐᑕᒪᐨ  ᑎᐸᒋᒧᐊᐸᒋᑕᐏᓇᐣ  
ᐊᐦᐱ  ᐊᐣᑕᐏ  ᑎᐸᒋᒧᐨ  ᐃᒪ  ᒪᓀᐣᒋᑫᐏ  ᐅᓇᑯᓂᑫᐏᑲᒥᑯᐠ᙮  
ᐅᑵᓂᐘᐣ  ᒥᓂᑯᓱᐏᓇᐣ  ᒥᓇᑲᓄ  ᑲᒪᓂᑐᑕᐘᑲᓄᐨ  
ᒍᒋᑲᓇᐍᐣᑕᑯᓯᐨ᙮

ᐊᐘᓀᐣ  ᑫᑌᐱᓇᑭᐣ  
ᑎᐸᒋᒧᐏᐊᐸᒋᑕᐏᓇᐣ?
ᑲᒪᓂᑐᑕᐘᑲᓄᐨ  ᓇᐣᑕ  ᑲᑭᐘᐸᑫᐨ  ᐅᑲᑭᑲᑵᒋᒪᐘᐣ  
ᐅᓇᑯᓂᑫᐏᓂᓂᐘᐣ  ᑎᐸᒋᒧᐏᐊᐸᒋᑕᐏᓇᐣ᙮  ᐅᓇᑯᓂᑫᐏᓂᓂ  
ᑕᐡ  ᑕᑲᑵᑎᐍ  ᐃᒪ  ᐅᓇᑯᓂᑫᐏᑲᒥᑯᐠ  ᒋᑿᔭᑎᓂᑲᑌᓂᑭᐣ  
ᑲᓇᐍᐣᒋᑫᐏᓇᐣ  ᒷᔦ  ᓇᐣᑕ  ᒣᑿᐨ  ᐅᓇᑯᓂᑫᓇᓂᐘᐠ᙮  
ᑲᒪᓂᑐᑕᐘᑲᓄᐨ  ᓇᐣᑕ  ᑲᑭᐘᐸᑫᐨ  ᑕᑭᑲᑵᑎᐍᐘᐠ  ᐃᒪ  
ᐅᓇᑯᓂᑫᐏᑲᒥᑯᐠ  ᑫᒋᐍ  ᓇᑕᐍᐣᑕᒧᐘᒋᐣ  ᑎᐸᒋᒧᐏᐊᐸᒋᑕᐏᓇᐣ᙮ 

ᐊᐣ  ᐅᓇᑯᓂᑫᐏᑲᒥᐠ  
ᐁᐏᒋᐅᓀᐣᑕᐠ  ᑭᐡᐱᐣ  ᑫᓇᑐᑕᒧᑵᐣ  
ᑎᐸᒋᒧᐏᐊᐸᒋᑕᐏᓇᐣ?
ᐅᓇᑯᓂᑫᐏᑲᒥᐠ  ᐅᑲᓇᓇᑲᑕᐍᐣᑕᓇᐣ:

•	ᑲᑕᓱᔭᐦᑭᐏᓀᓂᐨ  ᑲᑭᐘᐸᑫᓂᐨ;

•	ᑫᑯᒪᓂᑐᑕᒧᐏᐣ  ᑲᑐᒋᑲᑌᐠ;

•	ᑵᑭᑎᐸᒋᒧᐏᐊᐸᒋᑕᐏᓇᐣ  ᓇᑕᐍᐣᑕᑿᑭᐣ;  ᐁᑿ

•	ᑯᑕᑭᔭᐣ  ᑫᑯᓇᐣ,  ᑐᑲᐣ  ᒥᓯᐍ  ᐊᐏᐊᐠ  ᑲᐃᔑᐸᑯᓭᓂᒧᐘᐨ  
ᑲᑭᓱᒪᐘᒋᐣ  ᒋᐏᑕᒧᐘᐨ  ᒪᓂᑐᑕᑯᐏᓇᐣ  ᓇᐣᑕ  
ᑲᒪᒥᔑᒪᑲᓄᐨ  ᐅᒥᓂᑯᓱᐏᐣ  ᑿᔭᐠ  ᒋᐏᓇᑯᓇᑲᓄᐨ᙮.

ᑎᐸᒋᒧᐏᐊᐸᒋᑕᐏᓇᐣ
ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᐁᑲ  ᒪᔑ  ᐊᔨᓇᓀᐏᔕᑊ  
ᑲᐟᓱᔭᐦᑭᐏᓀᐘᐨ  ᓇᐣᑕ  ᐊᐏᔭ  ᑲᑭᐘᐸᑫᐨ  ᑲᒪᒥᑐᓀᒋᑫᐘᐱᓀᐨ  
ᓇᐣᑕ  ᐏᔭᐏᐠ  ᐁᔑᒪᓇᑎᓯᐨ  ᑲᐏᒋᐊᓂᒥᓭᐨ  ᒋᑭᐣᑕᐏᑎᐸᒋᒧᐨ  
ᑕᒥᓇᑲᓄᐘᐠ  ᑎᐸᒋᒧᐏᐊᐸᒋᑕᐏᓇᐣ  ᒋᔭᐸᒋᑐᐘᒋᐣ  
ᓇᑐᑕᒪᓂᐘᐠ᙮  ᐅᓇᑯᓂᑫᐏᑲᒥ  ᐅᑲᐸᑭᑎᓇᐣ  ᒋᔭᐸᒋᑐᓂᐨ  
ᑭᐡᐱᐣ  ᐁᐦᑕ  ᐅᓇᑯᓂᑫᐏᑲᒥᐠ  ᐃᓀᐣᑕᒧᐘᑵᐣ  ᒍᒋᐘᓇᒋᑫᒪᑲᑭᐣ  
ᑿᔭᐠ  ᒋᐱᒧᒋᑲᑌᐠ  ᐃᐍ  ᐅᓇᑯᓂᑫᐏ  ᐱᒧᒋᑫᐏᐣ,  ᑐᑲᐣ,  
ᒍᒋᒪᒋᓭᐦᐊᑲᓄᐨ  ᐊᐦᐊᐍ  ᑲᒪᒥᔑᒪᑲᓄᐨ  ᑿᔭᐠ  ᒋᑭᑐᑕᐘᑲᓄᐨ  
ᐅᓇᑯᓇᑲᓄᐨ  ᒣᑿᐨ᙮ 

ᑎᐸᒋᒧᐏᐊᐸᒋᑕᐏᓇᐣ



ᑯᑕᑭᔭᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᑕᑭᒥᓂᑯᓯᐘᐠ  
ᑎᐸᒋᒧᐏᐊᐸᒋᑕᐏᓇᐣ  ᑭᐡᐱᐣ  ᐅᓇᑯᓂᑫᐏᑲᒥᐠ  ᐃᓀᐣᑕᒧᐘᑵᐣ  
ᒋᐏᒋᐍᒋᓭᓂᐠ  ᑲᒼᓂᑐᑕᐘᑲᓄᐨ  ᓇᐣᑕ  ᑲᑭᐘᐸᑫᐨ  ᒥᓯᐍ  ᐁᑿ  
ᑌᐻᐏᓂᐠ  ᒋᔑᑎᐸᒋᒧᐨ  ᓇᐣᑕ  ᑲᔦ  ᑿᔭᐠ  ᐅᓇᑯᓂᑫᐏᑐᑕᒧᐏᐣ  
ᒋᑐᑕᐠ᙮  ᐅᓇᑯᓂᑫᐏᑲᒥᐠ  ᐅᑲᓇᓇᑲᑕᐍᐣᑕᓇᐘ  ᑫᑯᓇᐣ  ᑐᑲᐣ  
ᑲᑭᐘᐸᑫᐨ  ᐁᑕᓱᔭᐦᑭᐏᐁᐨ,  ᑵᑭ  ᒪᓂᑐᑕᒧᐏᓇᐣ,  ᐁᑿ  ᑭᐡᐱᐣ  
ᓇᑐᑕᒪᓂᐘᓂᑵᐣ  ᑲᓇᐍᐣᑕᑯᓱᐏᐣ᙮  

ᐏᓇᓴᑲᓄᐨ  ᐅᓇᑯᓂᑫᐏᓂᐠ  
ᐅᑕᔭᒥᑕᒪᑫ
ᑲᒪᓂᑐᑕᐘᑲᓄᐘᐨ   ᒪᓀᐣᒋᑫᐏᓂᐠ  ᒥᓂᑯᓯᐘᐠ  ᒋᐊᓄᐦᑲᑌᓂᐠ  
ᑫᐏᒋᑲᓇᐍᐣᑕᑯᓯᐘᐨ  ᐁᑲ  ᒋᓇᓇᑎᑯᒪᑲᓄᐘᒋᐣ  ᐁᑿ  
ᒋᓇᑷᑕᐘᑲᓄᐘᒋᐣ᙮  ᐁᐡᑲᒼ,  ᐃᓯᓭ  ᑲᒪᓂᑐᑕᐘᐠᓇᓄᐨ   
ᑲᑭᐘᐸᑫᐨ  ᒋᑎᐸᒋᒧᐨ  ᐅᑲᑭᒥᑯᐡᑲᑌᐣᑕᒥᐦᐃᑯᐣ  ᑲᒪᒥᔑᒪᑲᓄᐨ  
ᑲᐊᔭᒥᑕᒪᓯᐨ  ᐅᓇᑯᓂᑫᐏᑲᒥᑯᐠ  ᐅᑲᑭᑲᑵᒋᒪᐣ  ᑲᑵᑎᐍᐏᓇᐣ  
ᐃᑵᓂᐘᐣ  ᑲᒪᓂᑐᑕᐘᑲᓄᓂᐨ  ᑲᑭᐘᐸᑫᓂᐨ  ᑲᑎᐸᒋᒧᓂᐨ᙮  
ᑲᒧᐡᑭᓀᐱᐦᐃᑲᓂᐘᐠ  ᒣᑿᐨ,  ᐅᓇᑯᓂᑫᐏᑲᒥᐠ  ᐅᑲᑭᐏᓇᓴᐘᐣ  
ᐅᓇᑯᓂᑫᐏᓂᐠ  ᐅᑕᔭᒥᑕᒪᑫᐣ  ᑲᑵᒋᒧᐍᐏᓇᐣ  ᒋᑲᑵᒋᒪᒋᐣ  
ᑲᒪᓂᑐᑕᐘᑲᓄᒋᐣ  ᒥᐡᑯᐨ᙮

ᑲᑭᓇ  ᑲᑭᐘᐸᑫᐘᐨ,  ᐃᑵᓂᐘᐠ  ᑲᔦ  ᑲᒪᓂᑐᑕᐘᑲᓄᐘᐨ,  
ᐁᑲ  ᒪᔑ  ᐊᔨᓇᓀᐏᔕᑊ  ᑲᑕᓱᔭᐦᑭᐏᓀᐘᐨ  ᓇᐣᑕ  ᐱᑯ  ᐊᐏᔭ  
ᒪᓀᐣᒋᑫᐏᓂᐠ  ᑲᐃᔑᑕᑌᐱᐦᐊᑲᓄᐨ,  ᒪᒋᓴᒥᓂᑫᐏᓂᐠ,  ᒪᒋᓴᒥᓂᑫᐏ  
ᒥᑲᓂᑯᐏᐣ  ᑫᑯᓇᐣ  ᑲᔭᐸᑕᑭᐣ  ᑫᐏᒋ  ᓂᔑᐘᓇᒋᐦᐃᐍᒪᑲᐠ  
ᓇᐣᑕ  ᐅᒪᒋᓴᒥᓂᐍᐠ  ᑲᑿᐡᑯᐣᑕᐍᐏᐘᐨ  ᑕᑭᑲᑵᑎᐍᐘᐠ  
ᐅᓇᑯᓂᑫᐏᑲᒥᑯᐠ  ᒋᐏᓇᓴᑲᓄᓂᐨ  ᐅᓇᑯᓂᑫᐏᓂᐠ  ᐅᑕᔭᒥᑕᒪᑫᐣ  
ᒋᑲᑵᒋᒥᑯᐘᒋᐣ  ᑫᑯᓇᐣ  ᑲᑵᑎᐍᐏᓇᐣ  ᑭᐡᐱᐣ  ᑲᒪᒥᔑᒪᑲᓄᐨ  
ᐁᐯᔑᑯᑲᐸᐏᑕᒪᓯᐨ᙮  ᐅᓇᑯᓂᑫᐏᑲᒥᐠ  ᐅᑲᑿᔭᑎᓇᐣ  ᐅᐍᓂ  
ᑲᓇᐍᐣᑕᑯᓱᐏᓂᓂ  ᑭᐡᐱᐣ  ᐁᐦᑕ  ᑌᐻᔦᐣᑕᒧᐘᑵᐣ  ᑲᐱᒧᒋᑫᓂᐨ  
ᐅᓇᑯᓂᑫᐏ  ᐱᒧᒋᑫᐏᓂᐠ  ᑲᒪᒥᔑᒪᑲᓄᐨ  ᒋᑭᑲᑵᒋᒪᒋᐣ  
ᑲᑭᐘᐸᑫᓂᐨ  ᑲᑵᑎᐍᐏᓇᐣ᙮ 

ᑯᑕᑭᔭᐠ  ᑲᑭᐘᐸᑫᐘᐨ  ᑲᔦ  ᐃᑵᓂᐘᐠ  ᑲᑭᐘᐸᑫᐘᐨ  
ᐁᑭᒪᓂᑐᑕᐘᑲᓄᐘᐨ  ᑲᔦ  ᑕᑭᑲᑵᑎᐍᐘᐠ  ᐅᓇᑯᓂᑫᐏᑲᒥᑯᐠ  
ᒋᑲᔭᑎᓇᑲᓄᓂᐨ  ᐅᓇᑯᓂᑫᐏᓂᐠ  ᐅᑕᔭᒥᑕᒪᑫᐣ  ᒋᑲᑵᒋᒥᐍᓂᐨ  
ᑲᑵᑎᐍᐏᓇᐣ  ᑭᐡᐱᐣ  ᐅᓇᑯᓂᑫᐏᑲᒥᐠ  ᐃᓀᐣᑕᒧᐘᑵᐣ  ᒍᒋᒥᓯᐍ  
ᐁᑿ  ᑌᐻᐏᓂᐠ  ᒋᔑᑎᐸᒋᒧᐘᒋᐣ  ᓇᐣᑕ  ᒋᔑᐸᑯᓭᓂᒧᐘᑵᐣ  
ᑲᐱᒧᑐᐘᐨ  ᐃᐍᓂ  ᐅᓇᑯᓂᑫᐏ  ᐱᒧᒋᑫᐏᓂᐠ᙮  ᐅᓇᑯᓂᑫᐏᑲᒥᐠ  

